
Hondbóltstoppskjúttar:

Christian Lamhauge Holst var 
einasti føroyingurin, sum kom á 
vøllin í donsku Spuerliguni um 
vikuskiftið. Føroyski landsliðs­
leikarin sat uttanfyri allan dystin, 
tá Silkeborg í farnu viku vann á 
SønderjyskE.

Hesa ferð gekk ikki eins væl 

hjá nýggja venjaranum, Viggo 
Jensen. Silkeborg tapti 2-0 fyri 
OB. Christian Lamhauge Holst 
kom á vøllin seinasta korterið av 
dystinum.

Hallur Hansson var á bonk­
inum, tá AaB fríggjakvøld vann 
1-0 á Randers. Liðskiparin og mið­

vallarkempan hjá AaB, Thomas 
Augustinussen, er klárur aftur 
eftir skaða, og han er framman­
fyri Hall í røðini.

René Shaki Joensen var ikki 
í hópinum hjá Brøndby IF, sum 
vann 2-0 á AC Horsens.

trondur@sosialurin.fo

Lamhauge einsamallur 
føroyingur í Superliguni

Tróndur Arge

Teir vunnu um vikuskiftið 4-0 á 
Mqabba. Sigini koma væl í stríðum 
um uppflyting í bestu deildina, eftir 
ósigurin farna vikuskiftið.

Tá spældi Høgni í miðverjuni, 
men hesa slapp hann eisini at royna 
seg á miðvøllinum, sum er hansara 
vanliga pláss á vøllinum.

– Eg spældi seinasta hálva tíman 
á miðvøllinum. Venjarin var væl 
nøgdur við avrikið, og væntandi 
verður tað har frammi eg komi at 
spæla í framtíðini. Tað passar eisini 
mær betri enn i miðverjuni, sigur 
Høgni Madsen.

Dysturin var spældur seint 
seinnapartin leygardagin, so tað 
var ikki so heitt sum seinast. Høgni 
hevði ein stútara, sum var bjargaður 
á strikuni, men letur annars væl at 
úrslitinum og at sleppa at royna seg 
á miðvøllinum.

– Eg var bara nøgdur við, at 
sleppa at spæla á miðjuni har eg 
kenni meg meira heima, sigur 
Høgni.

Pieta Hotspurs FC liggur á fjórða 
plássi við 14 stigum. Lija liggur 
fremst við 17 stigum.

trondur@sosialurin.fo

Høgni og Pieta vunnu
Fótbóltur Høgni Madsen hevur vunnið sín fyrsta 
dyst við nýggja felagnum, Pieta Hotspurs FC

Sunnudagin var Rafael Benitez 
alment bjóðaður vælkomin til 
Chelsea, tá London felagið 
tók ímóti Manchester City. 
Roman Abramovich, sum eigur 
Chelsea, hevði fyrr í vikuni 
sent Roberto Di Matteo heim, 
tí úrslitini ikki eru nóg góð.

Tað má so verða eftir mei 
mánað, tá hann stóð á odda fyri 
einum liðið, sum vann bæði FA 
Cup og ikki minst Champions 
League.

Hetta er ikki fyrstu ferð, at 
oljuríki russin hevur koyrt ein 
fólkakæran venjara frá. Hann 
hevur sent menn sum Carlo 
Ancelotti og José Mourinho 
heim, hóast áskoðararnir als 
ikki eru samdir.

Mikunáttina gjørdi hann 
tað so aftur. Roberto Di Matteo 
fekk boð um, at hann kundi 
pakka saman.

Í hansara stað er komin 
tann umstríddi spaniólin, 
Rafael Benitez. Fyrrverandi 
Liverpool venjarin er illa 
lýddur í stórum pøtrum av 
fótbóltsheiminum. Sjálvt í 
Liverpool vóru meiningarnar 
ymiskar, hóast hann vann 
bæði Champions League, FA 
Cup, silvur í Premier League, 
og hevur tjent allar pengarnar 
inn aftur, sum hann hevur 
brúkt upp á leikarar.

Longu áðrenn hann var 
settur vístu Chelsea viðhalds­
fólk hvat tey halda um hann. 
Eitt umboð fyri ein fjeppara 
bólk vísti á, at Rafael Bentiez 
eina ferð hevði sagt ymiskt 
minni gott um Chelsea. Hetta 
mást tú ikki gera, tí Chelsea 
áskoðarar gloyma ikki, var 
boðskapurin. Tað skal so líka 
sigast, at hetta var í tíðini, 
tá José Mourinho tveitti við 
svadum eftir øllum øðrum fel­
øgunum. Tað var nú løgið, at 
Chelsea áskoðarar nú skulu 
verða so fíntfølandi.

Sunnudagin varð Rafael 
Benitez so fyrst ferð á bonk­
inum, tá Chelsea og Man­
chester City spældu málleysan 
javnleik.

Tá spaniólin kom inn á vøllin 

ýldi meginparturin av áskoð­
arunum eftir honum. »Rafa 
out« stóð á skeltum, og tað var 
ongin ivi um, at maðurin ikki er 
vælkomin á Stamford Bridge.

Men spurningurin er, um 
Chelsea viðhaldsfólkini ikki 
hvat misskilt okkurt. Hvør er 
tað nú, sum hevur sent José 
Mourinho, Carlo Ancelotti og 
Roberto Di Matteo til hús? 
Hvør er tað, sum hevur sett 
Rafael Benitez í starv sum 
venjari?

Vóru Chelsea viðhaldsfólkini 
veruliga so ónøgd við støðuna 
í felagnum, so stoð tað heldur 
»Roman out« á skeltinum.

At gera arbeiðsumstøðurnar 
hjá Rafael Benitez verri, er nak­
að sum at skjóta seg sjálvan í 
fótin. Rafael Benitez hevur 
ikki altíð tikið tær gløggastu 
loysnirnar. Millum annað 
tá hann tók við sum venjari 
hjá Inter. Italska liðið hevði 
akkurát vunnið Champions 
League, italska meistaraheitið 
og steypakappingina. Hann 
kundi ikki gera tað betri.

Eg haldi, at hann hevur enn 
eina ferð tikið ein ógløgga av­
gerð. Rafael Benitez hevur 
ongan møguleika at vinna í 
Chelsea. Viðhaldsfólkini vilja 
ikki vita av honum, Hópurin 
er settur saman av fleiri venj­
arum, sum hava sitið í miðal 
í eitt ár, og fjølmiðlarnir sita 
nú spentir og bíða eftir at 
spaniólin skal traðka skeift.

»Rafa out« skuldi heldur 
verið »Roman out«, men tað 
skal ikki ein methøgt IQ til 
fyri at skilja hví tey ikki gera 
tað. Pengar!

Chelsea 
áskoðarar hava 
misskilt okkurt


